
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

লিয়র নৃপতির উপাখ্যান।
২২১


তনয়ার শোক সম্বরণে অশক্ততা প্রযুক্ত হত বুদ্ধি হওয়াতে সন্দিহান হইলেন কেণ্ট ও কৈয়স্ কি রূপে এক ব্যক্তি হইতে পারে। কিন্তু কেণ্ট ক্লেশ প্রদান পূর্ব্বক এক্ষণে ঐ বিষয় রাজার হৃদয়ঙ্গম করাইতে যত্ন করিলেন না। অনন্তর রাজার মৃত্যু হইল, তাহাতে চিরানুরক্ত কেণ্ট প্রভু বিয়োগ জন্য শোকে ব্যাকুল হইয়া আপনিও কাল গ্রাসে নিপতিত হইলেন।

 জগদীশ্বরের অনির্ব্বচনীয় প্রভাবে রাজ বিদ্রোহী আর্ল আব গ্লৌসেষ্টর যেরূপে পদচ্যুত হয় এবং সেই ব্যক্তি এদ্গারের সঙ্গে বাহু যুদ্ধ করিয়া যদ্রূপে লীলা সম্বরণ করে, অপর গনেরিলের স্বামী আল্বানির অধ্যক্ষ কর্দেলিয়ার মৃত্যু বিষয়ক অধর্ম্মাচরণের সংশ্রবে ছিলেন না এবং স্বীয় পত্নী পিতার প্রতি যে অসদাচার করে তাহাতেও সংলিপ্ত ছিলেন না। এই কারণে বৃদ্ধ রাজা লিয়রের মৃত্যুর পর যে প্রকারে ব্রিটনের সিংহাসনে আরূঢ় হন এ সমস্ত বিষয়ের বর্ণন এস্থলে অনাবশ্যক। এই উপাখ্যানের প্রধান বিষয় লিয়র এবং তদীয় তনয়া ত্রয়, তা্হারা কালধর্ম্ম প্রাপ্ত হইয়া লীলা সমাপ্ত করাতে এ উপাখ্যানের পরিশেষ করা গেল ইতি।

		 এই পাতা শেষ সম্পাদিত হয়েছে ১৫:৪২টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

